
ABSTRAK

COVID-19 telah melanda dunia dengan hebat dan mengubah rutin harian normal kepada cara
hidup norma baru. Kesan COVID-19 ini telah memberikan kesan yang ketara pada ekonomi
dunia termasuk pelaburan dunia kini. Oleh itu, pelabur pada masa kini harus menghadapi
perubahan dalam pelaburan mereka. Cabaran ekonomi dunia kini yang menjadikan pasaran
saham semakin menurun dari sehari ke sehari. Oleh itu para pelabur harus bijak menentukan
masa yang tepat untuk memasuki pasaran untuk melabur berbanding sebelumnya. Oleh itu,
kajian ini bertujuan untuk menjelaskan keadaan pasaran kini dengan keadaan para pelabur.
Kajian ini dilakukan berdasarkan kajian literatur yang menyorot penulisan serta hasil kajian
lepas yang berkaitan pasaran saham di Malaysia. Secara umumnya, metode yang digunakan
dalam menghasilkan kajian ini merupakan sebahagian daripada pendekatan kualitatif yang
melibatkan sorotan dan analisis data sekunder yang diperolehi melalui dokumen, hasil kajian
atau penulisan yang telah disorot. Data yang diperolehi kemudian dianalisis secara sistematik
menggunakan penulisan teknik analisis kandungan. Tinjauan ini telah dilakukan dan hasilnya
menunjukkan bahawa walaupun pelabur dalam keadaan bimbang, gelisah dan ingin semuanya
diakhiri dengan segera, mereka tetap berusaha sebaik mungkin untuk berprestasi dan melabur
dengan sebaik mungkin dengan menimba ilmu dalam apa jua kaedah yang mereka dapat
untuk melakukan yang terbaik bagi memastikan mereka tidak sentiasa rugi dalam pasaran
yang tidak menentu ini kesan dari pandemik COVID-109.

